
Memoria xustificativa do convenio de colaboracion entre a entidade publica empresarial
Augas de Galicia e 0 Concello de Marin para a execucién da obra de mellora da rede de
saneamento de Marin no contorno do Rio Lameira, cofinanciada pola Unién Europea a
través do Fondo europeo de desenvolvemento rexional (FEDER) nun 80%, no marco do
Programa operativo FEDER Galicia 2014-2020

1. Antecedentes

O Concello de Marin ten atribuidas competencias en materia de saneamento de auga potable en
base & Lei 7/1985, do 2 de abril, reguladora das bases do réxime local, que nos seus artigos 25.2 c),
26.1 a) e 86.2, configura o saneamento e depuracién de augas residuais como un servizo de
competencia local, nos termos establecidos pola lexislacion da comunidade autébnoma.

Neste senso, o artigo 80.2 1) da Lei 5/1997, do 22 de xullo, reguladora da Administracion local de
Galicia, sinala como competencia atribuida &s entidades locais o tratamento de augas residuais,
delimitando a Lei 9/2010, do 4 de novembro, de augas de Galicia o reparto competencial neste
eido, resultando competencia das entidades locais, en materia de execucion de obras, as que tefian
por obxecto a rede de sumidoiros (artigo 5.1 b)), redes de distribucion (artigo 27.2 c)), a execucion
de calquera obra no eido do saneamento e/ou a depuracion que non tefia sido declarada de interese
publico por algin dos medios do artigo 28 da Lei 9/2010, do 4 de novembro, de augas de Galicia
(artigos 27.2 a)) en relacion co artigo 5.1 ¢)).

Ademais, en materia de prestacion do servizo, atriblese competencia as entidades locais para a
prestacion do servizo respecto de instalacions non comprendidas no artigo 32 da Lei 9/2010, do 4
de novembro, de augas de Galicia, respecto daquelas instalacions das que non se solicite a sta
asuncion do servizo pola Xunta de Galicia de acordo co establecido na disposicion transitoria
quinta, asi como a prestacion do servizo de saneamento (artigo 5.1.c)).

A entidade pablica Augas de Galicia, entidade creada pola Lei 9/2010, do 4 de novembro, de augas
de Galicia e regulada polo Decreto 32/2012, do 12 de xaneiro, polo que se aproba o seu estatuto é
unha entidade pablica empresarial do sector publico autonémico de Galicia, adscrita & Conselleria
de Infraestruturas e Mobilidade, con personalidade xuridica propia e plena capacidade de obrar
para 0 cumprimento dos seus fins, e constitle o medio, xunto co resto de 6rganos que integran a
Administracion hidraulica de Galicia, a través do cal a Comunidade Auténoma de Galicia exerce
as stias competencias en materia de augas e obras hidraulicas.

Entre estas competencias atopanse, con carécter xeral, e de acordo co establecido na Lei 9/2010, do
4 de novembro, de augas de Galicia, a ordenacion administrativa e a planificacion das obras
hidraulicas non declaradas de interese xeral (artigo 4.1 a)) e, de xeito concreto, no &mbito do
saneamento e a depuracion, correspondelle a ordenacion dos servizos de saneamento en alta (artigo
11.5 a)) e a elaboracion dos criterios de coordinacion das actuacions das entidades locais (artigo
11.5 b) e 26.2d)), entre outras. En calquera caso, as competencias da Comunidade Auténoma de
Galicia exerceranse sempre de conformidade co principio de garantia e eficacia do servizo publico
de abastecemento (artigo 3.1 f)).

2. Obxectivos que se pretenden
O obxecto deste convenio de colaboracion é establecer as condicidns bésicas para a colaboracion

entre Augas de Galicia e o Concello de Marin que permitan acometer e incorporar ao patrimonio
publico municipal as obras consistentes na Mellora da rede de saneamento de Marin no contorno

do rio Lameira. Marin (Pontevedra) (OH.336.1151.PC), a sUa posta en servizo, a sua explotacion e
a slia conservacion e mantemento.

UNION EUROPEA

3. Necesidade da colaboracion, razéns de oportunidade e xustificacién da non concorrencia

Coa execucion das actuacions obxecto deste convenio, preténdese acometer unha serie de melloras
na rede de saneamento existente no Concello que permitan, por unha banda, reducir os problemas
de infiltracidns de augas brancas que estan a provocar unha sobrecarga hidraulica continda; e, por
outra, que as masas de augas costeiras no entorno da estacion depuradora de augas residuais
melloren os obxectivos medioambientais para augas de bafio.

A actuacion da Comunidade Auténoma de Galicia e das entidades locais no &mbito do saneamento
e depuracién de augas residuais ten por finalidade contribuir 4 execucion do bo estado ecoléxico
das augas e dos ecosistemas asociados mediante o cumprimento dos obxectivos establecidos na
lexislacion aplicable, fomentandose a reutilizacion das augas depuradas cando isto sexa viable.

Para a consecucion destes e dos restantes fins e obxectivos establecidos en materia de saneamento,
a Lei 9/2010, do 4 de novembro, de augas de Galicia, establece un mandato de colaboracion entre
as entidades locais, que ostentan competencias na materia, e a Comunidade Auténoma de Galicia.

O artigo 57 da Lei de bases do réxime local, e 0 194 da Lei da Administracion local de Galicia
determinan que a cooperacion econdémica, técnica e administrativa entre a Administracion Local e
as Administracions do Estado e das Comunidades Auténomas, tanto en servizos locais como en
asuntos de interese comun, desenvolverase con caracter voluntario, baixo as formas e nos termos
previstos nas leis, pudendo ter lugar, en todo caso, mediante os convenios administrativos que
subscriban.

Polo exposto, estimase xustificada a utilizacién do instrumento do convenio para articular a
colaboracion de referencia, quedando o devandito convenio fora do &mbito de aplicacion da Lei
9/2017, de 8 de novembro, de contratos do sector publico, de acordo co establecido no artigo 6 da
antedita lei.

3. Estimacion de custos e financiamento

O custo total para a actuacion de referencia contemplada neste convenio estimase en tres millons
seiscentos mil euros (3.600.000, €).

Para o financiamento desta cantidade, Augas de Galicia dispon de crédito suficiente e axeitado na
conta 230 "Investimentos xestionados para outros entes publicos" do Plan Xeral de Contabilidade
Publica de Galicia, coa seguinte distribucion de anualidades:

2021 300.000 €
2022 3.000.000 €
2023 300.000 €

Para a tramitacion deste convenio, tense observado o cumprimento dos requisitos establecidos na
Lei 40/2015, do 1 de outubro, de réxime xuridico do sector publico.

Santiago de Compostela

A directora de Augas de Galicia
Teresa Maria Gutiérrez Lopez
(asinado dixitalmente)

